
AATTAASSSSUUTT  IINNAATTSSIISSAARRTTUUNNII  

 

23. december 2013 

 

Inatsisartut suleriaasiat § 37 immikkoortoq 1 naapertorlugu matumuuna Naalakkersuisunut 

apeqqutit imaattut saqqummiuppagut: 

 

Royal Arctic Line A/S-ip assartuinermut akitsuinissaminik ilimasaarinera pillugu 

Naalakkersuisunut apeqqutit  

(Inatsisartuni ilaasortat Knud Kristiansen aamma Gerhardt Petersen, ATASSUT) 

 

Tunngavilersuut: 

11. december 2013 Radioaviisi aqqutigalugu inuiaqatigiit ilisimatinneqarpugut assartuinermut akit 

2014-ip aallartinnerani atuutilersumik qaffanneqarnissaannut Royal Arctic Line A/S 

Naalakkersuisunut qinnuteqaateqarsimasoq. 

Assartuinermut akit qaffanneqassappata tamanna nioqqutissat akiinut 

sunniuteqanngitsoornavianngilaq, taamaammat suna ilimagisinnaanerlugu innuttaasut ataasiakkaat 

inuussutissarsiornermillu ingerlataqartut ilisimatinneqarnissaat pissusissamisoorsoraarput. 

ATASSUT-mit takorusunnerpaavarput assartuinermut akit qaffanneqarnissaat salliutinnagu Royal 

Arctic Line A/S-ip nammineq ilumini sipaarniarsinnaanissaa allatigullu 

aaqqiissutissarsiorsinnaanissaa, ataatsimummi nalilerparput assartuinermut akit pissutaaqataallutik 

nioqqutissat sanaartornermilu atortussat assartorneqartartut innuttaasut ataasiakkaat 

inuussutissarsiutinillu ingerlataqartut akiliisinnaassusaasa killingat mianernarluinnartumi 

inissisimasoq. 

 

Tamakku tunngavigalugit apeqqutit uku Naalakkersuisunit akineqarnissaat kissaatigaarput: 

1) Assartuinermut akit qanoq annertutigisumik qaffanneqassasut qinnuteqaatigineqarpa?  

2) Assartuinermut akit qaffanneqarnissaat pinngitsoortinniarlugu ingerlatseqatigiiffiup 

nammineq sipaarniuteqarniarluni iliuuseqarsimava? Taamaassimappat qanoq 

sipaarniartoqarsimava? 

3) Assartuinermut akit qaffanneqassappata nioqqutissanut aammalu inuussutissarsiuteqartunut 

qanoq sunniuteqassanersoq naatsorsuisitsosoqarpa? 

4) Qinnuteqaatigineqartoq pillugu Naalakkersuisut qanoq isummerpat? 

5) Royal Arctic Line A/S-ip aningaasatigut najummatsisimanartorsiortutut inissisimanera 

pillugu Naalakkersuisut sunik allanik ilisimatitsissuteqarsinnaappat? 

 

 

Taakkuugallarput apeqqutigiumasagut, naatsorsuutigaarput ullut suliffiusut qulit iluanni 

akissutisinissarput. 

 

Juullimi pilluaritsi 


